
　〈鐸鳳陽虹縣人重厚愼密大誥稱其始友及臣數十年交不知變色絕不稱惡鼕其德量可見〉

詔以兀良哈之地置朵顏泰寧福餘三衞

　〈兀良哈山戎也歷代爲渾莫奚爲奚契丹時大軍征敗北胡朵顏元帥等各差人來朝願爲外藩詔以其地置〉

　〈三衛自全寧抵喜峰近宣府曰朵顧自錦義歷廣寧至潦河曰泰寧自黃泥窪踰瀋陽鈇嶺至關景因福餘以〉

　〈其酋爲指揮等官各統所部自是每歲朝貢〉

徙江南民田淮泗

五月狼洞黃平蠻作亂潁國公傅友德討平之置興墜衛

𨽾貴州都指揮使司

六月周定王去國之鳳陽遷雲南尋遣還國

七月召征南將軍傅友德等還京師○擄也速送兒弑其

主脫古思帖木兒而立坤帖木兒

八月更定大明律○徵趙撝謙爲瓊州敎授

　〈撝謙餘杭人雅追古學欲探造化之原嘗與修正韻徵爲是官作瓊臺布學範六書本義聲音文字通揆造化〉

　〈經綸圖說補前聖戒書以興斯文爲己任蠻俗自兹嚮風載名臣〉

十一月百夷思倫發入貢謝罪○詔論故元兀納失里大

王○上謂侍臣曰興治之要當進君子退小人也兵部尙

書沈縉對曰君子小人未易識　上曰獨行之士不隨流

俗正直之節必異庸常譬如良玉委于汚泥其色不變君

子雜于衆人德操自異何難識也縉又曰自古君子常少

小人常多亦患難去　上曰善者進之足以勸善惡者去

--

之足以懲惡故太陽出而羣陰伏賢者舉而不仁者遠夫

何難去哉○上與學士劉三吾論治民三吾言南北方俗

不同有可以德化有可以威制　上曰地有南北民無兩

心帝王一視同仁豈有彼此之閒汝謂南方風氣柔弱故

可以德化北方風氣剛勁故當以威制然君子小人何地

無之君子懷德小人懷威施之各有攸當烏可槩以一言

乎○上論守成之道曰人常慮危乃不蹈危常慮患乃不

及患車行于峻坂而仆于平地者愼於難而忽於易也保

天下亦如御車雖治平何可不愼○撫德州同知陳龔爲

太僕寺少卿

　〈龔故元南臺御史大夫福壽之子坐事當戎上念其父死節恃宥之擢是職仍賜鈔錠〉

十二月徵士梁寅卒

　〈寅字孟敬臨江人家貧力學累舉于鄉不第遂棄舉業一時名士多與之交元爲集慶路儒學訓導以親老辭〉

　〈歸時天下兵起遂隱居敎授及我明興徵天下名傳修述禮樂寅就徵已六十餘矣時以禮樂制度分爲三局〉

　〈寅在禮局中討論精審諸儒推服書成將授以官寅以老病辭歸結屋石門山四方士多從之學稱爲梁五經〉

　〈至是卒年八十二所著有周易參議詩書嶺義周禮考註春秋考義及漢唐以來君臣事畧宋元史節要及石〉

　〈門集〉

雲南西平侯沐英入朝　上以諸夷慴服命卽囘鎮○南

安侯兪通源卒

　〈源巢縣人虢國公通海弟也巢湖歸階洪武三年以平閩楚功封祿千五百石七年加二千石後以黨事發子〉

